
				এই পাতাটির মুদ্রণ সংশোধন করা প্রয়োজন। 
♔ ി
১৫ মে ১৯৩৪
હૈં
কলম্বো কল্যাণীয়েযু
বড়ো দুঃসময় পড়েছে। প্রথমত প্রজারা নিঃস্ব, শস্তের দাম অসম্ভব কমে গেছে, খাজনা প্রায় একেবারেই বন্ধ । নোবেলপ্রাইজের সুদ বন্ধ। বরোদার রাজা তার মাসিক ৬০০ টাকার দান বন্ধ করে দিয়েছেন। আমাদের সাংসারিক ও বিশ্বসাংসারিক খরচপত্র আয়ের তলানি এবং ঋণ দিয়ে চালাতে হচ্চে । তাই বেরিয়েছি দলবল নিয়ে, নাচগান করে যদি কিছু সংগ্রহ করতে পারি। গেলবারে বোম্বাই থেকে কিঞ্চিৎ পেয়েছিলুম, না পেলে মাথায় হাত দিয়ে পড়তে হোতো। এবারে এসেছি সিংহলে । মনোহরণ করতে পেরেছি কিন্তু সেই পরিমাণে অর্থহরণ করা সহজ নয়। বিশেষত এতদূরে সমস্ত দল নিয়ে আসার ব্যয় বিপুল। খরচ বাদে অল্প কিছু উদৃত্ত থাকার আশা করা যায়। এ কিন্তু ফুটে কলসীতে জল ঢালা, যে টাকা আনি তাতে ছিদ্র বোজে না— ক্রমাগতই অকুলানের ধারাকে প্রবাহিত রাখার জন্যেই আমি দেশ বিদেশ থেকে টাকা আনচি– কিন্তু চিরদিন তো বাচব না।—
যুরোপের সঙ্গে সম্বন্ধ রাখবার জন্যে আমাদের কাউকে সেখানে যদি রাখতে পারি তবে সেটা নিশ্চয় কাজে লাগবে । রথীকে সে কথা বলেচি। তার কোনো ব্যবস্থা করা যেতে পারে কি না রখী ভাবচেন। শান্তিনিকেতনে কলেজ ইস্কুলটা

	        এই পাতাটি অন্য কোনো ভাষায় উপলব্ধ নয়।

